
КОМИ РЕСПУБЛИКАСА ОЛАНПОДУВ ЁРД

КОМИ РЕСПУБЛИКАСА ОЛАНПОДУВ ЁРДЛӦН
КЫВКӦРТӦД

гражданка Людмила Григорьевна Лузяниналӧн «Сыктывкар» кар кытшса, «Сыктывдін» муниципальнӧй районса, «Зеленеч» сикт овмӧдчанінса муниципальнӧй юкӧнъяслысь дорвизь вежӧм йылысь  да та понда Коми Республикаса ӧткымын оланпасӧ вежсьӧмъяс пыртӧм йылысь» 2007 во лӧддза-номъя тӧлысь 15 лунся 46-РЗ №-а Коми Республикаса Оланпаслӧн положениеяслысь да «Коми Республикаса административно-территориальнӧй тэчас йылысь» 2006 во рака тӧлысь 6 лунся 13-РЗ №-а Коми Республикаса Оланпас дорӧ 1 №-а, 81 №-а да 144 №-а содтӧдъяслысь конституционносьт прӧверитӧм йылысь норасьӧм видлалӧм вылӧ ӧткажитӧм йылысь 

Сыктывкар                                               2015 вося моз тӧлысь 27 лун

Коми Республикаса Оланподув Ёрд, кӧні нуӧдысьнас вӧлі Н.В. Боковикова, ёрдысьяснас М.Г. Агранович, Д.Н. Басманов,
	гражданка Л.Г. Лузяниналысь норасьӧмсӧ «Коми Республикаса Оланподув Ёрд» Коми Республикаса Оланпаслӧн 37 статья подув вылын водзвыв туялӧм нуӧдысь ёрдысь Д.Н. Бассмановлысь судебнӧй заседание дырйи помшуӧм кывзӧм бӧрын
пасйис:

1. Коми Республикаса Оланподув Ёрдӧ шыӧдчис гражданка Л.Г. Лузянина «Сыктывкар» кар кытшса, «Сыктывдін» муниципальнӧй районса, «Зеленеч» сикт овмӧдчанінса муниципальнӧй юкӧнъяслысь дорвизь вежӧм йылысь  да та понда Коми Республикаса ӧткымын оланпасӧ вежсьӧмъяс пыртӧм йылысь» 2007 во лӧддза-номъя тӧлысь 15 лунся 46-РЗ №-а Коми Республикаса Оланпаслӧн положениеяслысь да «Коми Республикаса административно-территориальнӧй тэчас йылысь» 2006 во рака тӧлысь 6 лунся 13-РЗ №-а Коми Республикаса Оланпас дорӧ 1 №-а, 81 №-а да 144 №-а содтӧдъяслысь конституционносьт прӧверитӧм йылысь норасьӧмӧн.


	Шыӧдчысьӧн сетӧм материалъясысь тыдалӧ, мый сылӧн эмбур инӧд серти эм Коми Республикаса Сыктывдін районса Выльгорт сиктын олан керкалӧн ½ юкӧн. Инӧд урчитысь документъяс серти керка дінас эм  1500 квадратнӧй метр ыджда му.   Шыӧдчысьыс тшӧтш вӧдитчӧ матысса 1327 квадратнӧй метра муӧн. «Сыктывкар» кар кытшса, «Сыктывдін» муниципальнӧй районса, «Зеленеч» сикт овмӧдчанінса муниципальнӧй юкӧнъяслысь дорвизь вежӧм йылысь  да та понда Коми Республикаса ӧткымын оланпасӧ вежсьӧмъяс пыртӧм йылысь» 2007 во лӧддза-номъя тӧлысь 15 лунся 46-РЗ №-а Коми Республикаса Оланпас примитӧм вӧсна «Сыктывдін» муниципальнӧй районса да «Сыктывкар» кар кытшса муниципальнӧй юкӧнъяс костын урчитӧм дорвизь юкис индӧм му инъяссӧ тайӧ муниципальнӧй юкӧнъяс костас,  вӧрзьӧдтӧм эмбур канму кадастрӧ вежсьӧмъяс водзӧ пыртӧмӧн. Л.Г. Лузянина шыӧдчис «Сыктывкар» КК МЮ-лӧн администрацияӧ олан керка дорса 1327 квадратнӧй метр му ин схема вынсьӧдӧм йылысь шыӧдчӧмӧн, мыйын сылы вӧлі ӧткажитӧма, сы вӧсна мый тайӧ вӧрзьӧдтӧм эмбур объектъясыс пырӧны разнӧй муниципальнӧй юкӧнъясӧ. 
Шыӧдчысь чайтӧ, мый «Сыктывкар» кар кытшса, «Сыктывдін» муниципальнӧй районса, «Зеленеч» сикт овмӧдчанінса муниципальнӧй юкӧнъяслысь дорвизь вежӧм йылысь  да та понда Коми Республикаса ӧткымын оланпасӧ вежсьӧмъяс пыртӧм йылысь» 2007 во лӧддза-номъя тӧлысь 15 лунся 46-РЗ №-а Коми Республикаса Оланпас примитӧма «Россия Федерацияын меставывса асвеськӧдлӧм котыртан ӧтувъя принципъяс йылысь» 2003 во йирым тӧлысь 6 лунся 131-ФЗ №-а Федеральнӧй оланпаслӧн 12 статьялӧн нёльӧд юкӧнса правилӧ, мый серти мутасъяс дорвизь вежӧм меставывса асвеськӧдлӧм серти мунӧ сӧмын лӧсялана мутасын олысь йӧзлысь видзӧдлас тӧд вылын кутӧмӧн,  торкалӧмӧн. Л.Г. Лузянина  аслас норасьӧмын индӧ, мый вензяна Оланпас положениеяс, кутшӧмъяс лоины «Сыктывдін» муниципальнӧй районса муниципальнӧй юкӧнлысь муяс, сы лыдын и сійӧ муяс, кӧні шыӧдчысь нуӧдӧ асшӧр овмӧс, «Сыктывкар» кар кытшса муниципальнӧй юкӧнлӧн муяс дінӧ ӧтлаӧдӧм, торкӧны сылысь инӧдъяс да оланпаса интересъяс муӧн вӧдитчан да аспом эмбур юкӧнын, артмӧдӧны найӧс збыльмӧдӧмын мытшӧдъяс. Сыысь ӧтдор, шыӧдчысь венӧ босьтӧ «Коми Республикаса административно-территориальнӧй тэчас йылысь» 2006 во рака тӧлысь 6 лунся 13-РЗ №-а Коми Республикаса Оланпас дорӧ 1 №-а, 81 №-а да 144 №-а содтӧдъяс, кутшӧмъяс «Сыктывкар» кар кытшса, «Сыктывдін» муниципальнӧй районса, «Зеленеч» сикт овмӧдчанінса муниципальнӧй юкӧнъяслӧн дорвизь вежӧм йылысь да та понда Коми Республикаса ӧткымын оланпасӧ вежсьӧмъяс пыртӧм йылысь» 2007 во лӧддза-номъя тӧлысь 15 лунся 46-РЗ №-а Коми Республикаса Оланпас примитӧм вӧсна вӧліны пыртӧмаӧсь вежсьӧмъяс  Сыктывкар республиканскӧй тӧдчанлуна карлӧн административно-территориальнӧй юкӧнлӧн да сы дорӧ пырысь мутасъяс да административно-территориальнӧй юкӧнлӧн — Сыктывдін районлӧн - дорвизь картографическӧй серпасалӧмъясӧ. Л.Г. Лузянина серти, вензяна оланпастэчас положениеясыс оз лӧсявны Коми Республикаса Оланподувлӧн 11, 17, 35 да 36 статьяяслы, кутшӧмъяс серти Коми Республикалысь социальнӧй да экономическӧй политика веськӧдӧма быд мортлӧн тыр-бур олӧм да ас вӧляысь сӧвмӧм вылӧ; канму сетӧ ӧткодь инӧдъяс да вӧля мортлы да гражданинлы; быдӧн вермӧ ас вӧляысь вӧдитчыны ас кужанлунӧн да эмбурӧн ас вылӧ уджын да мукӧд сикас экономическӧй уджын, абу кӧ сы вылӧ оланпасӧн индӧм кутӧм;  инӧд серти гражданалӧн да налӧн котыръяслӧн аспом эмбурын вермӧ лоны му ; му да вӧр-васа мукӧд озырлун ас вӧляысь киын кутӧны, наӧн вӧдитчӧны да наӧн веськӧдлӧны эмбуралысьяс, а сідзжӧ му да вӧр-васа мукӧд озырлун ас вӧляысь киын кутӧны да наӧн вӧдитчӧны мукӧд йӧз, кодъяслӧн эм татшӧм инӧдыс, оз кӧ ло таысь лёктор гӧгӧртаслы да оз кӧ тайӧ торк мукӧд йӧзлысь инӧдъяс да оланпасӧн урчитӧм кӧсйӧмъяс. 
Вылынджык пасйӧмторъяс вылӧ подуласьӧмӧн, шыӧдчысь корӧ Коми Республикаса Оланподув Ёрдӧс лыддьыны «Сыктывкар» кар кытшса, «Сыктывдін» муниципальнӧй районса, «Зеленеч» сикт овмӧдчанінса муниципальнӧй юкӧнъяслӧн дорвизь вежӧм йылысь  да та понда Коми Республикаса ӧткымын оланпасӧ вежсьӧмъяс пыртӧм йылысь» 2007 во лӧддза-номъя тӧлысь 15 лунся 46-РЗ №-а Коми Республикаса Оланпаслысь положениеяссӧ да «Коми Республикаса административно-территориальнӧй тэчас йылысь» 2006 во рака тӧлысь 6 лунся 13-РЗ №-а Коми Республикаса Оланпас дорӧ 1 №-а, 81 №-а да 144 №-а содтӧдъяссӧ Коми Республикаса Оланподувлы лӧсявтӧмӧн, оланпастэчас корӧмъясӧ кутчысьтӧм понда, кутшӧмъясӧс урчитӧма Россия Федерацияын муниципальнӧй юкӧнъяслысь дорвизьяс вежӧм процедура дорӧ.   
2. Шыӧдчысьӧн вензяна положениеясыс пырӧны Коми Республикаын меставывса асвеськӧдлӧм котыртан юкӧнӧ. 
Россия Федерацияса Оланподувлӧн 72 статьяса медводдза юкӧнлӧн «н» пункт да 76 статья серти меставывса асвеськӧдлӧм котыртан ӧтувъя принципъяс урчитӧмыс пырӧ Россия Федерацияса да Россия Федерацияса субъектъяслӧн ӧтув веськӧдлӧмӧ. Россия Федерацияса да Россия Федерацияса субъектъяслӧн ӧтув веськӧдлан предметъяс серти йӧзӧдсьӧны федеральнӧй оланпасъяс да Россия Федерацияса субъектъяслӧн на серти примитӧм оланпасъяс да мукӧд индӧд-тшӧктӧм; Россия Федерацияса субъектъяслӧн оланпасъяс да мукӧд индӧд-тшӧктӧм оз вермыны паныд мунны федеральнӧй оланпасъяслы, кутшӧмъясӧс примитӧма Россия Федерацияса да сылӧн субъектъяслӧн ӧтув веськӧдлан предметъяс серти.  Федеральнӧй оланпас да Россия Федерацияын мукӧд йӧзӧдӧм акт костын кӧ эм лӧсявтӧмлун, уджалӧ федеральнӧй оланпас. Ӧтув веськӧдлан юкӧнын Россия Федерацияса субъектысь оланпас дасьтысь вермӧ сӧвмӧдны да стӧчмӧдны федеральнӧй оланпасӧн урчитӧм веськӧдлӧмсӧ, а сідзжӧ вермӧ нуӧдны инӧда веськӧдлӧм ӧтув веськӧдлан предметкӧд йитчӧм юалӧмъяс серти, абу кӧ федеральнӧй оланпасын сылӧн веськӧдлӧмыс.   
«Россия Федерацияса субъектъяслӧн канму власьтса оланпас пыртысь да олӧмӧ пӧртысь органъяс котыртан ӧтувъя принципъяс йылысь» 1999 во йирым тӧлысь 6 лунся 184-ФЗ №-а Федеральнӧй оланпаслӧн 26.3 статьялӧн мӧд юкӧнса 36 пункт серти Россия Федерацияса субъектъяслӧн канму власьт органъяслӧн ӧтув веськӧдлан предметъяс серти уджмогъясӧ, кутшӧмъясӧн Россия Федерацияса субъект сьӧмкуд тшӧт весьтӧ тайӧ органъяс асшӧра веськӧдлӧны, пырӧ урчитӧм пӧрадок серти муниципальнӧй юкӧнъяслысь дорвизьяс индӧм. 
Россия Федерацияын меставывса асвеськӧдлӧм котыртан ӧтувъя инӧда, мутасса, котыртан да экономическӧй принципъяс, сійӧс збыльмӧдан канму гарантияяс урчитӧма «Россия Федерацияын меставывса асвеськӧдлӧм котыртан ӧтувъя принципъяс йылысь» 2003 во йирым тӧлысь 6 лунся 131-ФЗ №-а  Федеральнӧй оланпасӧн. Индӧм Федеральнӧй оланпасас урчитӧма, мый меставывса асвеськӧдлӧм збыльмӧдсьӧ Россия Федерацияса став мутасын кар, сикт овмӧдчанінъясын, муниципальнӧй районъясын, кар кытшъясын да федеральнӧй тӧдчанлуна каръяслӧн карпытшса мутасъясын;   муниципальнӧй юкӧн мутасъяслӧн дорвизьяс урчитсьӧны да вежласьӧны Россия Федерацияса субъектъяслӧн оланпасъяс серти (10 статьялӧн 1 да 2 пунктъяс, 11-13 статьяяс).  
Сідзкӧ, «Сыктывкар» кар кытшса, «Сыктывдін» муниципальнӧй районса, «Зеленеч» сикт овмӧдчанінса муниципальнӧй юкӧнъяслӧн дорвизь вежӧм йылысь  да та понда Коми Республикаса ӧткымын оланпасӧ вежсьӧмъяс пыртӧм йылысь» 2007 во лӧддза-номъя тӧлысь 15 лунся 46-РЗ №-а Коми Республикаса Оланпас примитігӧн Коми Республикаса Каналан Сӧвет подуласис Россия Федерацияса Оланподулӧн урчитӧм Россия Федерация да сылӧн субъектъяс костын веськӧдлан предметъяс юкӧм вылӧ да инӧд вылӧ мыджсьӧмӧн збыльмӧдіс уджмогсӧ, кутшӧм пырӧ сылӧн уджӧ Коми Республикаса Оланподувлӧн 73 статьялӧн 2 пункт серти, мый серти Коми Республикаса Каналан Сӧветӧн веськӧдлӧмӧ пырӧ Коми Республикаӧн веськӧдлан предмет серти да Россия Федерацияӧн да сылӧн субъектъясӧн ӧтув веськӧдлан предметъяс серти Коми Республикаса уджмогъяс пытшкын  оланпас лӧсьӧдан регулирование, вермӧ нуӧдны Коми Республикаын меставывса асвеськӧдлӧм мутасын лӧсьӧдан юалӧмъясӧн нормативнӧй веськӧдлӧмсӧ. 
3. «Сыктывкар» кар кытшса, «Сыктывдін» муниципальнӧй районса, «Зеленеч» сикт овмӧдчанінса муниципальнӧй юкӧнъяслӧн дорвизь вежӧм йылысь  да та понда Коми Республикаса ӧткымын оланпасӧ вежсьӧмъяс пыртӧм йылысь» 2007 во лӧддза-номъя тӧлысь 15 лунся 46-РЗ №-а Коми Республикаса Оланпаслӧн нормаяс инӧда веськӧдлан тэчасын асланыс сюрӧс да мог серти урчитӧны сӧмын му инӧда йитӧдъяс, торйӧн кӧ, Оланпасын индӧм муниципальнӧй юкӧнъяс костын выль дорвизь урчитӧм. Такӧд тшӧтш тайӧ Оланпасын абу ӧтувъя инӧда нормаяс, кутшӧмъяс веськӧдлӧны муниципальнӧй юкӧнъяс костын дорвизьяс вежан пӧрадокӧн да ногъясӧн, сы вӧсна мый найӧ урчитӧмаӧсь мӧд индӧд-тшӧктӧмъясын, а сы вӧсна оз вермыны видлавсьыны кыдзи шыӧдчысьлысь норасьӧмын вензяна юкӧнын инӧд торкӧм.   
«Коми Республикаса административно-территориальнӧй тэчас йылысь» 2006 во рака тӧлысь 6 лунся 13-РЗ №-а Коми Республикаса Оланпас дорӧ 1 №-а, 81 №-а да 144 №-а содтӧдъясса положениеясын эмӧсь Сыктывкар республиканскӧй тӧдчанлуна карлӧн административно-мутаса  юкӧнлӧн да сы дорӧ йитчысь мутаслӧн, Мокчой сиктлӧн административнӧй мутаслӧн да сы дорӧ йитчысь мутаслӧн да Сыктывдін районса административно-мутаса юкӧнлӧн дорвизьяс картографическӧй серпасалӧмъяс. Сюрӧс серти тайӧ нормаясыс, кутшӧмъяс вежӧмаӧсь «Сыктывкар» кар кытшса, «Сыктывдін» муниципальнӧй районса, «Зеленеч» сикт овмӧдчанінса муниципальнӧй юкӧнъяслысь дорвизь вежӧм йылысь  да та понда Коми Республикаса ӧткымын оланпасӧ вежсьӧмъяс пыртӧм йылысь» 2007 во лӧддза-номъя тӧлысь 15 лунся 46-РЗ №-а Коми Республикаса Оланпас примитӧм вӧсна, сӧмын вынсьӧдӧны оланпас дасьтысьлысь кесйӧдлан тшӧктӧмсӧ, кутшӧм урчитӧма мукӧд индӧд-тшӧктӧд акт примитӧмӧн.  
Та серти индӧм содтӧдъясын положениеяс ас сертиныс оз вермыны донъявсьыны кыдзи инӧдъяс да вӧля торкысь положениеяс да оз вермыны видлавсьыны «Сыктывкар» кар кытшса, «Сыктывдін» муниципальнӧй районса, «Зеленеч» сикт овмӧдчанінса муниципальнӧй юкӧнъяслӧн дорвизь вежӧм йылысь  да та понда Коми Республикаса ӧткымын оланпасӧ вежсьӧмъяс пыртӧм йылысь» 2007 во лӧддза-номъя тӧлысь 15 лунся 46-РЗ №-а Коми Республикаса Оланпаслӧн положениеясысь торйӧн. 
4. Коми Республикаса Оланподувлӧн 92 статьяса положениеяс подув вылын меставывса асвеськӧдлӧм мунӧ Коми Республикаса став мутасын, кар, сикт овмӧдчанінъясын, муниципальнӧй районъясын да кар кытшъясын; мутас, состав, статус, муниципальнӧй юкӧнъяслӧн административнӧй шӧринъяс да дорвизьяс урчитсьӧны да вежсьӧны Коми Республикаса оланпасъясӧн сійӧ пӧрадок серти, мый урчитӧма Россия Федерацияса оланпастэчасӧн да Коми Республикаса оланпастэчасӧн. 
Россия Федерацияса Оланподувлӧн 131 статья серти мутасъяслысь дорвизьяс, кӧні нуӧдӧны меставывса асвеськӧдлӧм, позьӧ вежны тайӧ мутасъясын олысьяслысь видзӧдлас тӧд вылын кутӧмӧн.  
Тайӧ Оланподув положениеясыс лӧсялӧны 1985 во йирым тӧлысь 15 лунся меставывса асвеськӧдлан Европаса хартия нормаяслы, кутшӧм вынсяліс Россия Федерациялы 1998 во кӧч тӧлысь 1 лунсянь. Сэні урчитӧма, мый меставывса асвеськӧдлан принципсӧ колӧ лыддьыны пытшкӧсса оланпастэчасын; меставывса асвеськӧдлӧм улын гӧгӧрвосьӧ меставывса асвеськӧдлан органъяслӧн инӧд да збыль вылӧ верманлун регламентируйтны йӧзводзса делӧяслысь ыджыд пайсӧ да веськӧдлыны наӧн, уджавны оланпас серти, ас кывкутӧмӧн да местнӧй олысьяслӧн интересъяс вылӧ; мутасъяслысь, кӧні мунӧ меставывса асвеськӧдлӧм, дорвизь вежны позьӧ   тайӧ мутасъясын олысьяслысь видзӧдлас тӧд вылын кутӧмӧн, сы лыдын референдум нуӧдӧмӧн, кӧні сійӧс лэдзӧ нуӧдны оланпас (2 статья, 3 статьялӧн медводдза юкӧн да 5 статья). 
Меставывса асвеськӧдлӧмлысь гарантияяс стӧчмӧдӧма «Россия Федерацияын меставывса асвеськӧдлӧм котыртан ӧтувъя принципъяс йылысь» 2006 во йирым тӧлысь 6 лунся 131-ФЗ №-а Федеральнӧй оланпаслӧн 12 статьялӧн нёльӧд юкӧнын, мый серти муниципальнӧй районъяслӧн да овмӧдчанінъяслӧн дорвизь вежӧм, мый оз вайӧд найӧ составӧ пырысь торъя овмӧдчанінъяслысь да (либӧ) олан пунктъяслысь мутасъяс лӧсялӧмӧн мӧд муниципальнӧй районъяслӧн либӧ овмӧдчанінъяслӧн мутасӧ пыртӧм, артмӧ олысьяслысь видзӧдлас тӧд вылын кутӧмӧн, кутшӧмъяс петкӧдлӧмаӧсь сійӧ муниципальнӧй районъяслӧн да овмӧдчанінъяслӧн бӧрйӧм органъясӧн.  
«Коми Республикаын меставывса асвеськӧдлӧм мутасын котыртӧм йылысь» 2006 во рака тӧлысь 5 лунся 11-РЗ №-а Коми Республикаса Оланпаслӧн 2 статьяса положениеясысь тыдовтчӧ, мый муниципальнӧй юкӧнъяслысь дорвизь вежӧмыс артмӧ Коми Республикаса оланпасъяс серти сійӧ пӧрадок серти, мый урчитӧма Россия Федерацияса да Коми Республикаса оланпастэчасӧн.
«Сыктывдін» муниципальнӧй районса муниципальнӧй юкӧн Уставлӧн 2 статьяса коймӧд юкӧнӧн (вензян Оланпас примитан кадпаса редакцияын) урчитӧма индӧд, мый серти муниципальнӧй районлӧн дорвизь вежӧм артмӧ Коми Республикаса оланпасӧн сійӧ пӧрадок серти, мый урчитӧма Россия Федерацияса оланпастэчасӧн муниципальнӧй районын олысьяслӧн сӧгласие серти. 
Сідзкӧ, видлалан юалӧм серти, вылынджык вайӧдӧм инӧда нормаяслӧн положениеяс уджалысь инӧда веськӧдлан тэчасын асланыс конституционнӧй да инӧда вежӧртас серти муниципальнӧй районъяслысь да овмӧдчанінъяслысь дорвизь вежны позьӧ олысьяслысь видзӧдлас тӧд вылын кутӧмӧн, мый петкӧдлӧма тайӧ муниципальнӧй юкӧнъяслӧн бӧрйӧм органъясӧн, сійӧ лоӧмторъяс дырйи, кор сійӧ оз вайӧд ас бӧрсяыс территориальнӧй вежсьӧмъяса объектъясӧн лоысь олан пунктъяслӧн либӧ овмӧдчанінъяслӧн мутасса ыджыдджык пайыслысь территотриальнӧй принадлежносьтсӧ бырӧдӧм, бертӧм либӧ вежӧм, такӧд тшӧтш, мый олысьяслысь тайӧ территориальнӧй вежсьӧмъяс серти видзӧдлассӧ колӧ  тӧдмавны сійӧ пӧрадок серти, мый урчитӧма «Россия Федерацияын меставывса асвеськӧдлӧм котыртан ӧтувъя принципъяс йылысь» Федеральнӧй оланпас положениеясӧн да стӧчмӧдӧма Коми Республикаса оланпастэчас нормаясӧн, муниципальнӧй органъяслӧн уставъясӧн да мукӧд индӧд-тшӧктан актъясӧн.  
Меставывса асвеськӧдлӧмсӧ конституционнӧя веськӧдлӧмыс тӧд вылын кутӧ мутас, кӧні мунӧ меставывса асвеськӧдлӧмыс, дорвизьяс вежигӧн олысьяслысь видзӧдлассӧ универсальнӧй корӧм да муниципально-территориальнӧй вежсьӧмъяс нуӧдан быть колана ног пыдди сылӧн характерысь, векнялӧмысь либӧ меставывса асвеськӧдлӧм вылӧ инӧд збыльмӧдан пространственнӧй сфераысь, а сідзжӧ торъя мутас чукӧрысь, кутшӧмъяс лоӧны вежан объектӧн, зависиттӧг.   Такӧд тшӧтш ни Россия Федерацияса Оланподув, ни Коми Республикаса оланпастэчас оз урчитны, кутшӧм ногӧн олысьяслӧн видзӧдласыс вермас петкӧдсьыны мутас дорвизь вежигӧн, кӧні мунӧ меставывса асвеськӧдлӧмыс, мый колӧ законодательнӧя регулируйтны Коми Республикаса Оланподувлӧн 131 статьяса мӧд юкӧнлысь нормативнӧй предписание збыльмӧдан пӧрадок серти Россия Федерация да Коми Республика костын веськӧдлан предметъяс конституционнӧя юклӧм да уджмогъяс серти.  
Индӧм сфераын регулятивнӧй уджмогъяс збыльмӧдігӧн оланпастэчысьлӧн эм вӧля бӧрйыны меставывса котырлысь аслас мутас котыртӧм серти кӧсйӧмъяс петкӧдлан торъя механизм, но сійӧ оз вермы уджавны подувтӧг, сылы колӧ тӧдмавны олысьяслысь колана юалӧмъяс серти збыль видзӧдлас да вайӧдны тайӧ юӧрсӧ йӧзводзса власьт органъяслы, кутшӧмъяс вермӧны примитны помшуӧм муниципальнӧй юкӧнъяслысь дорвизь вежӧм йылысь. Сылы колӧ тӧдны, мый мутасын вежсьӧмъяс, кутшӧмъяс веськыда вӧрзьӧдӧны сэтчӧс олысьясӧс, вермӧны лоны сӧмын налӧн кӧсйӧм серти.  Мӧдног эськӧ вӧлі, мый меставывса котыръяс лоины канму удж объектъясӧн, мый оз ладмы муниципальнӧй власьт збыльмӧдӧм вылӧ инӧд субъектлӧн конституционнӧй да инӧда статускӧд, кутшӧмӧс гарантируйтӧ, торйӧн кӧ, меставывса асвеськӧдлан инӧд дзескӧдӧм вылӧ кутӧд.  
Л.Г. Лузяниналӧн норасьӧмын пуктӧм юалӧмъяс серти муниципальнӧй юкӧнъяслысь дорвизьяс вежӧм дырйи олысьяслысь видзӧдлас тӧд вылын кутӧм йылысь конституционнӧй корӧмъясӧ кутчысьӧм либӧ абу кутчысьӧм йылысь кывкӧртӧдъяс, кыдзи унаысь нин индыліс Россия Федерацияса Оланподув Ёрд, быд торъя случайын вермӧны вӧчсьыны став збыль обстоятельство комплекс видлалӧм подув вылын ( 2000 вося сора тӧлысь 13 лунся 195-О №-а, 2006 вося сора тӧлысь 17 лунся 137-О №-а, 2007 вося косму тӧлысь 3 лунся 171-О-П №-а определениеяс да мукӧд).  «Коми Республикаса Оланподув Ёрд йылысь» Коми Республикаса Оланпаслӧн 3 статьяса мӧд да коймӧд юкӧнъяс серти Коми Республикаса Оланподув Ёрд кывкӧрталӧ сӧмын инӧд юалӧмъяс да конституционнӧй ёрд нуӧдӧм дырйи кутчысьӧ мӧд ёрдъяслӧн либӧ Коми Республикаса канму власьт мукӧд органлӧн компетенцияӧ пырысь мӧд лоӧмторъяс дырйи фактическӧй обстоятельствояс тӧдмалӧмысь да туялӧмысь.   
Тайӧ нормативнӧй положениеяс подув вылын сідзжӧ оз видлавсьыны Коми Республикаса Оланподув Ёрдӧн Л.Г. Лузяниналӧн сы йылысь довод, мый вензяна индӧд-тшӧктан актъяс примитӧм понда ичӧтмис сылӧн му иныс, кутшӧмӧс сійӧ видзӧ аслас овмӧс нуӧдӧм вылӧ. Му инлысь збыльвывса дорвизь да сылысь ыджда урчитӧмcӧ индӧны, а шыӧдчысьлысь «Сыктывдін» муниципальнӧй районын муниципальнӧй юкӧнкӧд вензян юалӧмъяссӧ разьӧны оланпастэчасӧн урчитӧм пӧрадок серти.   
Татшӧмсяма мукӧд лоӧмтор дырйи «Коми Республикаса Оланподув Ёрд йылысь» Коми Республикаса Оланпаслӧн 39 статьяса медводдза юкӧнлӧн медводдза пункт серти Коми Республикаса Оланподув Ёрд оз босьт видлавны шыӧдчӧмсӧ. 
Шыӧдчысьӧн мынтӧма канму пошлина. Но сы вӧсна, мый тайӧ шыӧдчӧмыс оз вермы лоны Коми Республикаса Оланподувлӧн видлаланторйӧн, канму пошлинасӧ колӧ бергӧдны шыӧдчысьлы. 
	Юӧртӧмтор подув вылын «Коми Республикаса Оланподув Ёрд йылысь» Коми Республикаса Оланпаслӧн 39 статьялӧн медводдза юкӧнӧ, 73 статьялӧн медводдза, мӧд юкӧнъясӧ кутчысьӧмӧн, Коми Республикаса Оланподув Ёрд 
шуис:  

1. Ӧткажитны гражданка Людмила Григорьевна Лузяниналӧн норасьӧмсӧ босьтны видлалӧм вылӧ, сы вӧсна мый сэні тӧдчӧдӧм юалӧмъяссӧ оз видлав Коми Республикаса Оланподув Ёрд да норасьӧмыс оз лӧсяв «Коми Республикаса Оланподув Ёрд йылысь» Коми Республикаса Оланпаслӧн корӧмъяслы, мый серти норасьӧмыс лыддьысьӧ позьтӧмӧн. 
2. Тайӧ норасьӧм серти Коми Республикаса Оланподув Ёрдлӧн Шуӧмыс бӧръя, оз позь обжалуйтны. 
3. Бергӧдны Л.Г. Лузянинаӧн мынтӧм 300 шайт мында канму пошлина. 
4. Тайӧ Шуӧмсӧ колӧ йӧзӧдны «Коми Республикаса канму власьт органъяслӧн индӧд-тшӧктӧмъяс» журналын да пуктыны Коми Республикаса официальнӧй сайтлӧн «Ӧтуввез» информационно-телекоммуникационнӧй везйӧ (Коми Республикаса официальнӧй Ӧтуввез-порталӧ). 


Коми Республикаса Оланподув Ёрд



